Жуматай Таубалдиева
(Талдықорған қаласы, Қазақстан) 

БІЛІМГЕРЛЕРДІ КУРСТЫҚ ІЗДЕНУ ЖҰМЫСТАРЫН ЖАЗДЫРУ ТАЛАПТАРЫ

	Кез-келген ғылыми зерттеудің мақсаты белгілі бір проблеманы шешу. Мақсат зерттеудің бірқатар нақты міндеттерінен тұрады. Зерттеу міндеттерін зерттеуші проблеманы теориялық тұрғыдан талдаудың және мектеп практикасында оның шешілу жәйін бағалаудың негізінде қойылады.
Нақтылы бар жағдайды талдамай тұрып “қандай болуы керек” екендігі жобалауға, яғни нақтылы зерттеу міндеттерін қоюға көшуге болмайды. Өкінішке орай, бұл кемшілік педагогикалық зерттеулерде кездесіп қалады. Сондықтан зерттеу міндеттеріннақты қоя алмау қателіктерге жол береді.
Теория мен практикалық проблеманың шешілуінің жәйін талдау, ең алдымен осы мәселе бойынша әдебиетпен кеңінен танысып талдаудан басталады, оның үстіне проблема бойынша тек кітаптарды ғана емес, бұл бағыттағы мектептердің жұмыс тәжірибесі туралы басылымдарменде танысу қажет. Әдебиеттерді оқығанда мынандай мәселелерді анықтау қажет.
· автордың негізгі идеясы, зерттеу проблемасы бойынша оның көзқарасы;
· бұл проблеманы қарастырғанда автор ерекше не нәрсеге қол жеткізгендігі;
· дәстүрлі ұстанымнан қандай айырмашылығы бар, бұл проблеманың қандай жаңалық енгізгендігі;
· автор басқа зерттеулердің қандай факторлармен келісетін келіспейтін тұстарын көрсететіндігі;
· автордың қандай идеялары сәтті негізделген, ал қандай тұстары белгілі дәрежеде негізделмегендігі;
· қандай идеяларына, қорытындыларына, ұсыныстарына қарсылықтар білдіреді және неге?
· осымен байланысты проблеманы ары қарай оқудың қандай міндеттері туындағандығын;
· бұл проблеманы шешуде қандай қиыншылықтар кездесетіндігі.
Егер зерттеу теориялық проблемаларға арналса, мысалы оқыту тиімділігінің теориясы зерттелетін болса, онда зерттеу міндеттері мынандай болуы мүмкін:
· оқу процесінің тиімділігінің әдіснамалық негіздерін жасау;
· оқу процесін түзуде қолдануға болатын тиімділік шарттар жүйесін талдау;
· әрбір тиімділік шартының орындалуының негізін белгілерін көрсету;
· оқу процесінің нұсқасын таңдау процедурасын негіздеу;
· оқу процесінің нұсқасын таңдаудың негізделген процедурасын жүзеге асыруда шарттар жүйесін қарастыру.
Мұндай теориялық зерттеулер теориялық эксперименттік зерттеулер үздіксіз болады. Одан мұғалімдерге нақты ұсыныстар туады. 
Осы сияқты негізгі міндетті мектептің нақты тәрбиесін талдауға арналған зерттеулер белгілі теориялық тұжырымдамаға сүйене отырып, алдымен неғұрлым нақты мақсат қояды.Осындай зерттеу жұмысының бір түрі студенттердің курстық жұмысы.
	Курстық жұмыс (лат. cursus, currere  тез қозғалу ) студенттердің орындайтын өздік жұмысы. Курстың белгілі  пәндері бойынша бір немесе бірнеше курстық жұмыстар орындалады. Курстық жұмыстың күрделілігі оқу курсына байланысты: төменгі курстарда реферативтік сипатта, ал жоғары курстарда зерттеушілік сипатта болады.
	Музыка мамандығы бойынша курстық жұмыстың мақсаты  - студенттердің логикалық ойлауын, шығармашылық қабілеттернің дамуын, оқу тәрбие процесіндегі дағдысын, ғылыми зерттеу шеберлігінің деңгейін, теорияны практиканы ұштастыра білу мүмкіншілігін практикада қолдану білігін қалыптастыру; студенттерді курстық жұмысты дайындап, қорғау жөніндегі білігін қалыптастыру, олардың ғылыми әдебиетпен жұмыс істеу дағдысын қалыптастырып, сол арқылы ғылыми-әдістемелік зерттеу жүргізуге даярлау[4].
	Курстық жұмысты орындауға әдістемелік нұсқау. Курстық жұмыстардың тақырыптарын кафедра жасап бекітеді. Курстық жұмысты орындау үшін, ең алдымен, студент таңдалып алынған тақырып бойынша көрсетілген әдебиетті түгелдей терең  оқып үйреніп тақырыптың теориялық негіздерін жан жақты қарастырып, бұл тақырыптың мектеп бағдарламасында, оқулықта қалай баяндалғандығын талдуы тиіс. Содан соң жұмыстың жоспарын жобалайды, яғни оның құрылымын анықтап, әр бөлімде қарастырылатын сұрақтарды құрастырады.
	Студенттердің орындайтын курстық жұмыстары ғылыми жұмыс. Сондықтан ғылыми жұмыстардың реті, оларды орындауға қойылатын талаптарды анықтау қажет. Курстық жұмыстың құрылымы кіріспеден (теориялық және практикалық бөлім екі немесе бірнеше тараудан тұруы мүмкін, ол зерттеулер жұмыстың құрылымымен, экспереименттің кезеңдерімен және проблеманы зерттеу болашағымен және т.б. жағдайлармен байланысты ), қорытындыдан және және пайдаланылған әдебиет тізімінен тұрады. Қолданылған көрнекі құралдар, дидактикалық материалдар және қосымшалар жұмыстың ішіне тігіледі[4].
	Курстық жұмыстың кіріспе бөлімінде зерттеудің ғылыми сипаты беріледі: жоспары, болжамы, әдіснамалық негізі, зерттеу әдістері, ізденіс кезеңдері, оқыған материалдарға талдау, сол сиақты тақырып бойынша әдебиеттерге сипаттама беріледі. Ал негізгі бөлімде тақырыптаң ғылыми теориялық негізі сипатталып, жүргізілген  тәжірибеге талдау жасалынады. Ал соңғы бөлімде қорытынды айтылып, практикада қолдануға, нұсқаулар, ұсыныстар беріледі. Курстық жұмыстың мәтініне зерттеудің кейбір қағидаларын бейнелейтін әрбір кестелер, сызбалар, графиктер, диаграммалар енгізілуі мүмкін (немесе оларды «қосымша» түріндеде беруге болады ). Эксперимент материалдарына баса назар аударылуы тиіс. Жұмыстың соңында барлық библиографиялық  ережелерді сақтай отырып пайдаланылған әдебиет тізімі беріледі. Курстық жұмысты орындауда студенттің жұмыс орындауы  да әр түрлі. Төменгі курстарда оқушы студентке тақырыпты бекітіп қана қоймай, жасауға басшылық етеді. Әр бөлімнің дайын болу дәрежесіне қарай қарап шығады, студентке тиісті нұсқаулар береді. Жоғарғы курстарда оқытушы студенттің жұмысы өздігінен орындалуын  бақылайтын кансультант ретінде болады[4].
	Курстың тақырыбын студент өзі ұсынуынада болады, егер тақырып проблемасы ғылыми тұрғыдан алғанда өзекті болса, онда  оны кафедра бекітеді. Дипломдық жұмысты орындаудың әдісіне қарамастын ДЭЕМ-да терілген мәтіннің және илюстрациялардың,  кестелердің, басылған қағаздардың сапасы олардың айқындығына қойылатын талаптарға сай болуы керек.
 Курс жұмыстарды орындағанда жазудың бір келкі тығыздығын, бейнелердің айқындығын бүкіл курс жұмысында сақтау керек. Жұмыста анық емес, жайылып кеткен сызықтар, әріптер, цифрлар және белгілер болмауы керек.
Курстық жұмысты орындау барысында байқалған қателіктер, дәл емес графиктерді тазалап немесе ақ бояумен бояп және тұзетілген мәтінің (графиктің) орнына компьютерді қолданып немесе қолмен тұзетулер енгізуге рұқсат етіледі.Мәтіндік документтердің бүлінген беттері және мәтінің (графиктің) толық алынып тасталмаған іздері курстық жұмысқа енбеуі керек.    
Курстық жұмыста сілтеме жасалынатын фамилиялар, мекемелердің аттары, ұйымдардың аттары, фирмалардың аттары, бұйымдардың аттары және басқа да меншікті атаулар тұп нұсқадағы тілде жазылады.  Меншікті атаулар мен ұйымдардың аттары диплом жұмыс орындалатын тілде жазылып оларды бұрынғы атауын келтіре отырып жазуға да болады. 
Курстық жұмыстың «Мазмұны», «Анықтамалар», «Кіріспе», «Пайданалынған әдебиет көздерінің тізімі»  деген элементтері курстық жұмыстың тақырыпшалары болып табылады. 
Курстық жұмысты тарауларға, бөлімдерге, бөлімшелерге және пункттерге бөліп жазу керек. Пункттердің өздері қажет болған жағдайда қосымша пункттерге бөлінуі мүмкін. Мәтінді пункттерге және қосымша пункттерге бөлгенде әрбір пункт толық аяқталған мәліметті қамту тиіс.
Бөлімдер мен бөлімшелердің атаулары болуы керек. Пункттердің әдеттегі ережелері бойынша атаулары болмайды.Бөлімдер мен бөлімшелердің атаулары көрсетілген сол бөлімдер мен бөлімшелердің қысқаша мазмұнын белгілеуі керек.
Бөлімдердің, бөлімшелердің және пункттердің атауларын абзацтан бастап бас әріппен соңына нүкте қоймай, астын сызбай жазылуы керек. 
Егер атау екі сөйлемнен тұрса оларды нүкте арқылы бөлу керек.	Курстық жұмыс орындау барысында оның жалпы мазмұнын беруде, ғылыми терминдермен ғылыми ақпарат көздерін пайдалануда, аннотациямен жұмыс істеу мәселелеріне назар аударған жөн. 
	Сонымен курстық жұмыстарға қойылатын талаптардың ең негізгілері; 
· курстық жұмысты орындау барысында студент ұсынылған әдебиеттен мәтінді көшіріп алмай, оның мазмұнын қорытындылауда, талқылауды өзінің ой түйіндерін келтіруі тиіс; 
· жұмыс мазмұны жүйелі және нақтылы жазылуы тиіс. Жалпы белгілі жайларды қайталай бермей, жұмысқа автордың өз ойын, өзі ізденіп тапқан мысалдары мен қорытындылыры, жүргізілген эксперимент нәтижелері баяндалып жазылуы тиіс;
· курстық жұмыстың негізгі мәтінінің көлемі тақырыптың сипатына сәйкес әртүрлі болуы мүмкін (музыка мамандығы бойынша оқытудың теориясы мен әдістемесі пәнінен 20-25 бет мәлшерде ), негізгі мәтінге қосымшалар кірмейді; 
· курстық жұмыстарды орындау үшін пайдаланылған әдебиет тізіміне ғылыми еңбектер жинағы монография, конференциялар материалдары, газеттер мен ғылыми журналдардағы басылымдар кіреді ;
· курстық жұмыс кафедра бекіткен кестеге кезең бойынша орындалары, студенттің студент жұмыстың орындалуы туралы әр кезең бойынша жетекшіге есеп беріп, одан кеңес алып отырады  (есеп беру парағы бойынша);
· жазылған жұмыстың ғылыми жетекшіге тексертіп, оның ескертулерін кеңестерін ескере отырып түзетулер енгізеді; 
· жұмыстың жобасы дайын болғанда  алдын ала қорғаудан өтеді;
· жұмыс дайын болғаннан соң компьютерге немесе машинкаға басып түптелген түрде кафедраға өткізіледі (жұмыстың сыртқы беті университет бекіткен стандартқа сәйкес біріңғай үлгісі мен тапсырма парағының үлгісі төменде берілген) ;
· дайын жұмыс рецензияға беріледі;
· курстық жұмыс кафедрада ғылыми жетекшінің қатысуымен, оның берген пікірі мен рецензенттің сын пікірі ескеріле отырып комиссия отырысында қорғалады,  комиссия отырысының жетекшісіменәр студентке жеке (дара ) баға қойылады. Жоғары деңгейде орындалып, сәтті қорғалған жұмыстар студенттердің ғылыми жұмыстарының жинақтарына немесе ғылыми педагогикалық журналдарға басуға ұсынылады.
Курстық жұмыс орындауда студент : ғылыми жетекшінің көмегімен ғылыми орындаудың барлық кезеңдерінен (жоспар құру, әдебиет іріктеу, қажетті зерттеуді жүргізу, олардың нәтижелерін өңдеу, қорыту және т.б. ) өтеді. Көптеген жағдайда курстық жұмыс педагогикалық практикамен байланыстырылып жүргізіледі. Курстық жұмысты орындау процесінде студенттер пән бойынша өздерінің білімін тереңдетеді және қорытады, ғылыми зерттеу әдістемесін меңгереді, ғылыми зерттеу  жұмыстарды рәсімдеу дағдысын меңгереді. 

